
KIRISH

Respublikamizda oxirgi yillarda ta’lim-tarbiya  tizimini
rivojlantirish davlat siyosati darajasiga ko'tarilib,
farzandlarimizning dunyo andozalariga mos sharoitlarda bilim va
kasb-hunarlarni egallashlari, jismoniy va ma’naviy yetuk insonlar
bo'lib ulg‘ayishlarini ta'minlash, ularning intellektual salohiyat va
gobiliyatlarini royobga chiqarish, yoshlarimiz qalbida vatanga
sadoqat va fidoyilik tuyg‘ularini kamol toptirish borasida ulkan
ishlar amalga oshirilmoqda.

Yosh avlod O‘zbekistonning eng katta boyligi, kelajak va
istigholimiz ~ poydevoridir. ~Shuning uchun hozirgi kunda
mamlakatimizda yoshlar salohiyatini oshirish, ularning ta'lim-
tarbiyasi uchun munosib shart-sharoitlarni yaratish borasida tizimli
ishlar amalga oshirilmogqda.

Prezidentimizning Shavkat Mirziyoyev ta’lim sohasini isloh
qilish, kasb-hunar ta’limi tizimini yanada rivojlantirish yo'lida qabul
gilingan 2017-yil 7-fevraldagi «O’zbekiston Respublikasini yanada
rivojlantirish bo'yicha Harakatlar strategiyasi to’grisida» gi
farmonida ijtimoiy soha, xususan, ta’lim va ilm-fan sohalarini
rivojlantirish borasida bir qator vazifalar belgilangan bo'lib, ta'lim
muassasalarining moddiy-texnik bazasini mustahkamlash, yangi
ta’lim muassasalarini bunyod etish, kapital ta’mirlash barobarida
ularni zamonaviy o‘quv va laboratoriya jihozlari, kompyuter
texnikasi va o‘quv-metodik go‘llanmalar bilan ta’minlash nazarda
tutilgan.

Zamonaviy tibbiyotning yutuqlari kop jihatdan fizika, biofizika,
tibbiyot texnikasi, informatika, axborot texnologiyalari va
biotibbiyot muhandisligi kabi fanlarning yutuglariga asoslangan.
Kasalliklarning tabiati va sog‘ayish mexanizmi ko‘p hollarda tibbiy
va biologik fizika tushunchalari asosida tushuntiriladi. Shuning
uchun tibbiyot ta’lim muassasalarining talabalari “Tibbiy va biologik
fizika” fanida fizika, tibbiyot texnikasi, umumiy fizika, matematika,
informatika va biotibbiyot muhandisligi fanlaridan integrallashgan
ko‘rinishda bilim olib, ko‘nikmalarni egallaydi.

